
					Այս էջը սրբագրված է
անկասկած, քրիստոնյա առաջնորդների սրտագին և անկեղծ, վերափոխման և օգնության աղոթքներն են։ Բավարար չէ պարզապես վերափոխում խնդրել Աստծո ժողովրդի համար, պետք է աղոթել անհատների համար և պետք է աշխատել նրանց դեպի Քրիստոսը տանելու ուղղությամբ։ Աստված իհարկե կարող է գործել առանց մարդու օգնության, բայց բանը նրանում է, որ Նա սպասում է մեր աղոթքներին և ջանքերին, որ սկսի իր գործը։ Մեր կյանքում Աստծո ուժի մասին լուռ վկայակոչումը մեծ ազդեցություն ունի, բայց անհատական ազդեցություն և անկեղծ աղոթքներ էլ են հարկավոր։ Ի՜նչ հրաշքներ տեղի կունենային Աստծո թագավորության առջև, եթե նրա բոլոր բնակիչները նույնքան նախանձախնդիր և պատրաստակամ լինեին, ինչ որ իրենց հայրենիքի նկատմամբ էին պատերազմի ժամանակ։ Եկեք հնարավորինս անհատաբար աղոթենք և դրանք ուղեկցենք Աստծուն ծառայելու արդյունավետ ջանքերով․ անկասկած, դրանք կստանան իրենց պատասխանը։ Նա կարող է ավելին անել, քան մեկ ուրիշը, շատ ավելին, քան մենք աղոթում կամ հասկանում ենք։ Երիտասարդ քրիստոնյաների միության առաջին կարևոր հանդիպումը ղեկավարում էր Կիլիկիայի Ամենայն հայոց կաթողիկոս Սահակ II-ը։ Սենյակը բազմամարդ էր։ Մեծ պերճախոսությամբ էր քարոզում երեկոյի թեման՝ «Նոր կյանք»։ Ներկաներին խնդրեց հիշել, որ «նոր կյանք» ավելին է նշանակում, քան եկեղեցիների և մատուռների կրոնական ձևերը և ծիսակատարությունները։ Ամենաշատը Աստծո Սուրբ հոգով առաջնորդվելու, Նրան ծառայելու և Նրա կամքը կատարելու կարիքը կա։ Այս հանդիպման ազդեցությունը շատ մեծ էր։ Հաջորդ հանդիպումներին մարդիկ նույն ոգով էին խոսում, ինչ նա։ Հաջորդ շաբաթ աղոթքի հանդիպումներ կազմակերպվեցին Էվանա ավետարանչական եկեղեցում։ Այս հանդիպումների ազդեցությունը մեծ էր և որոշվեց մի շաբաթ էլ շարունակել դրանք։     

Փառաբանենք Աստծուն հայ քրիստոնյաների շրջանում կատարած Իր աշխատանքի համար։ Շատերը կուրախանան ինձ հետ։ Շատ սրտագին բարևներ,

